
B’'munqar twil u rqiq, toppu
mrewha, lewn roza fil-kannella u
strixxi bojod u suwed, id-Daqquqa
tat-Toppu hija ghasfur kurjuz. Dan
l-ghasfur minn dejjem gibed I-
attenzjoni tal-bniedem. Xhieda ta’
dan huma ttpingijiet realistici
tieghu li nstabu fuq il-hitan ta’ I-
ogbra tal-qedem fl-Egittu u fil-
Gredja. Id-Daqquqa tat-Toppu
tinstab tghix fl-Ewropa, fl-Affrika u
fl-Asja.

Id-Daqquqa tat-Toppu tilhaq tul ta’
madwar 30 ¢entimetru, u l-mara u
rragel mhux fac¢li jintgharfu minn
xulxin. Dan l-ghasfur iqatta’ hafna
hin fl-art u kapac¢i jimxi u jigri
sewwa filwaqt li jharrek rasu lura u
'l quddiem. Meta titgerrex, id-
Daqquga  tat-Toppu ttr  bi
tfaqqiegh tal-gwienah ghal go xi
sigra jew fuq xi ¢int jew bini. Xhin
tieqaf dejjem tiftah it-toppu ghal
mument u terga’  taghlqu.
Gwenhajha huma ttundjati  u,
ghalkemm ghandha titjira
b’sahhitha, il-qadfa tal-gwienah
hija irregolari u incerta,
bhallikieku ma tafx fejn hi sejra.

L-ambjent ta’ dan l-ghasfur ivarja
skond fejn jghix u skond iz-zmien
tas-sena. Fl-Ewropa, waqt iz-zmien
tan-namra, id-Daqquqga tat-Toppu
tippreferi postijiet bi ftit sigar xjuh
imferrxin ’l hawn u ’l hemm,
spe¢jalment  biswit xi mergha.
Thobb tiffrekwenta wkoll I-ghelieqi

tad-dwieli u spiss tghix qrib in-nies
fil-villaggi tal-kampanja, ghax mhix
ippersegwitata. Fin-nofsinhar ta’ I-
Ewropa tinstab ukoll f’ambjenti
aktar aridi. Li ma thobbx huma
postijiet minghajr sigar xejn jew
msagar u foresti folti. L-ghajta tad-
Daqquqa tat-Toppu hup-hup-hup-
hup-hup, barra li hija unika u
twassal fil-boghod, tfakkarna fil-
kampanja Mediterranja, b’jiem
shan u xemxin u bil-hoss tal-
Werzieq ta’ Binhar iwerzaq minn
qalb is-sigar.

Ir-ragel u l-mara x’aktarx li jibqghu
flimkien ghal ghomorhom. Id-
Daqquqa tat-Toppu taghmel il-
bejta £xi togba fonda u mudlama
f’sigar xjuh, bini u hitan qodma, u
munzelli ta’ gebel. Ma tibnix bej-
ta, izda tbid il-bajd qalb xi gebel
jew lgheruq ta’ xi sigra. Id-
Daqquqa tat-Toppu generalment
tbid minn erba’ bajdiet sa sitta, ta’
ghamla kemxejn ovali b’lewn abjad
kahlani. Il-mara tibda ssahhan il-
bajd qabel tkun biedet il-boton
kollu. Il-bajd idum madwar 18-il
jum biex ifaqqas. Malli jtellghu r-
rix, ilfrieh ikunu jixbhu lill-adulti
ma’ l-ewwel. Ilfrieh idumu fil-
bejta bejn tliett gimghat u xahar, u
kemm irragel kif ukoll il-mara
jgibulhom likel li jikkonsisti
f’bugharrat, imqassijiet, gremxul, u
larvi ta’ insetti kbar. Hafna mill-
ikel jingabad minn ma’ l-art, fejn I-
ghasafar ifittxu b’reqqa kbira,

iqallbu weraq u gebel Zzghir, u
jnaqqgru qalb id-demel. Il-munqar
twil u mghawweg jidher fragli, izda
huwa tassew b’sahhtu peress li d-
Daqquqa tat-Toppu spiss ittambar
bih fuq iz-zkuk tassigar biex tnaf-
far xi priza li tista’ tkun qed tist-
kenn fxi togba jew xaqq.
Minhabba li I-bi¢ca I-kbira ta’ l-ikel
tad-Daqquqga tat-Toppu jikkonsisti
finsetti u llarvi taghhom, dan I-
ghasfur jaghmel hafna gid barra li
jsebbah il-kampanja b’surtu u
b’ghanjietu. F’Malta, id-Daqquqa
tat-Toppu tidher fostna bejn Frar u
Mejju fir-rebbiegha u bejn Awwissu
u Settembru fil-harifa.  Normal-
ment jidhru wahdiet, izda xi min-

daqgiet jidher numru akbar. Fl-
imghoddi kienet aktar komuni.
Sfortunatament, ghalkemm ghas-
fur protett, id-Daqquqa tat- Toppu
tingatel bla hniena minn xi
kac¢caturi Maltin ghall-ibbalzmar.
Hija tassew hasra ghax din hija
ghasfur fidil li jista’ jsebbah il-
kampanja taghna kif ukoll jghin
biex jinzamm il-kontroll bijologiku
fuq linsetti li jaghmlu l-hsara fl-
ucuh tar-raba’. Ta’ min jghid ukoll

li hija mgieba irresponsabbli li
fpajjizna jinqatlu ghasafar Ii I-
pajjizi Ewropej jaghmlu hilithom
kollha biex jipproteguhom. 4

ID-DAQQUQA TAT-Tt OPPU —
vdher fil-.gZejjer Maltin
firrebbiegha kif ukoll fil-harifa.

